
Ikurriña, bai? 
Jendea franko Bastidan joan den 

igandean. Gure herriaren parte batek 
bederen bizirik nahi du gure hiz-
kuntza. 

Eta han, salmenta-postu apal ba-
tean. «Euskal Herrian Euskaraz» tal-
deko bi lagun topatu nituen. Do-
minak, eraskinak, eta euskararen al-
deko gainerakoak saltzen zituzten. 

Hantxe, mahai apal hartantxe, 
dexente zabaldu den kartatxo hori 
ikusi nuen: aurpegi bat, alegia, be-
ronen ahoa piper-poto batek estaltzen 
duelarik. «erdaraz ari zaren bakoi-
tzean, horretan ari zara», edo hone-
lako zerbait. 
— Zer? —galdetu nien. —Ongi sal-
tzen al da hau? 
— Ongi xamar — erantzun zidan bie-
tako batek. — Eta nik ezer esan 
baino lehenago, hitz zehatzez oroi-
tzen ez banaiz ere, honelatsu ekin 
zion: 
— Saldu egiten duk, bai. Gure jen-
deak, sinboloa baztertzen dik; baina 
erdarari eutsiz... Ez duk normala, 
baina hori gertatzen duk oso maiz... 

Jira dezagun orain arazoa bestal-
dera. Eta eman dezagun españolista 
mordo bat, españolista borrokalariz 
osatutako multzo anti-euskaldun bat. 
Entzun dezagun: «Ikurriñari ez» 
esaten dute beren manifestazioetan: 
gaztelaniaz, jakina: «No a la iku-
rriña». Areago: «Viva España, una, 
independiente, española» 

Hots, hona bigarren partez: espa-
ñolista erradikal mordo horrek, joera 
bitxi hau du: españolez ongi jakin 
arren, beti ere beren artean... eus-
karaz! 

Ez duzue sinetsi nahi? Nik ere ez 
nuke nahi. Baina gure arteko AS-
KOREN jokabidea ikusirik, potto 
egin dut. 

«Ikurriña bai, española ez»?... 
Tira, tira! 

Española bai, ikurriña ez. Horixe 
da askoren ardatza. 

